
Beste Belanghebbende

Dit is vir ons baie verblydend om goeie nuus met lede van munisipale aftreefondse te deel.
 
In vorige kommunikasie het ons aangedui dat die Hoër Hof bevestig het dat bepalings van die Kollektiewe Ooreenkoms
onafdwingbaar is en dat die Hoogste Appèlhof die hele Kollektiewe Ooreenkoms ter syde gestel het.
 
Op 29 September 2026 het die Konstitusionele Hof verlof tot appèl teen die uitspraak van die Hoogste Appèlhof met
betrekking tot die Kollektiewe Ooreenkoms vir Aftreefondse van die Bedingingsraad vir Suid-Afrikaanse Plaaslike
Owerhede (SALGBC) geweier.
 
Wat beteken dit?
 
Die uitspraak van die Hoogste Appèlhof bly van krag. Geen aftreefondse in die plaaslike owerheidsektor hoef
geakkrediteer te wees om in dié sektor te funksioneer nie, en geen fonds mag uitgesluit word op grond daarvan dat dit
nie geakkrediteer is nie. Dit beteken dat nuwe munisipale werknemers steeds ’n keuse het uit die plaaslike
owerheidsaftreefondse wat tot hul beskikking is. Dit is ’n betekenisvolle oorwinning vir die plaaslike
owerheidsaftreefondsbedryf en, bowenal, vir munisipale werknemers en hul vryheid van keuse.
 
Die LA Retirement Fund bly oop vir kwalifiserende nuwe lede en gaan voort om as ’n fonds van keuse binne die
plaaslike owerheidsektor te funksioneer.

SALGBC Kollektiewe Ooreenkoms vir Aftreefondse – finale opdatering 

’N  GROOT OORWINNING VIR  VRYHEID VAN KEUSE TEN
OPSIGTE VAN AFTREEFONDSE!

